
Te ni cahān gā yā: Ma cucuíhyá ni rō sɨquɨ̄ tāca jnúndóho. Na 
cándíje ró jéē sáha Yaā Dios jehē rō, te suni na cándíje ró jéē 
sáha ri jehē rō. Chi nuū ndeé Tátá rī, íyó cuéhē vehe condee 
rō jijnáhan ró. Te núu jeē tu súcuan íyó, te je ni castūhun rí 
nuū rō nuú. 



Núu súcuan te quihīn rī quisátūhva ri nuū cóyūcu ró. Te jeē 
quihín rī sátūhva ri nuū cóyūcu ró, te ndiji ri quinaquihin ri 
rohó quíhīn yō, návāha suni coyūcu ró nuū cóndee maá rí. 



Máá rí cúu hermano rō Juan jijnáhan ró. Te ɨnuú-ni ndóho 
ri jnūndóho jíín ró sɨquɨ̄ jeē cácandíje yó Jesucristo, te 
ɨnuú-ni ndácu Yaā Dios jniñu nuū yō, te ɨnuú-ni 

jéndey� ́ni yō sáha Jesucristo. Te sɨquɨ̄ jeē ní nacani 
ri jnūhun Yaā Dios jiín jéē ní 

                 cachi ndaā rī jnūhun 
              Jesucristo, jeē yúcuan 
              ní cajnɨɨ i ruhū cuenta 
              preso, te ni cachune I 
            ruhū isla jeē naní Patmos.



Te máá Espíritu Santo ni scóto-ni ya ruhū. Te ni jito ri jeē 
andɨvɨ́ íin ɨɨn mesa nuū ndácu jniñu, te néne máá yá nuū 
mesa un. 



Te suni ni jini sōho ri jeē cácahān ndɨhɨ jeē ni sáha Yaā Dios 
jeē iyó ini andɨvɨ́ jíín ini ñayɨv̄ɨ jíín chīji ñayɨv̄ɨ jíín ini mar. Te 
ndɨvii un ní cacahān: Cúsɨɨ̄ ni yō cahán 
yō jeē yóhyo vāha Yaā cúu máá Yaā 
néne mesa nuū ndácu ya jniñu, jíín 
Yaā cúu Londe Yaā Dios. Te na cóo 
y�ñ́úhún yó núū yā, chi cújéhnu luu ya, 
te jn�ɨ́ ya poder 
nɨɨ́ cáni cuɨtɨ. Achí. 



Te ruhū Juan, ni jito ri ñuu iī jeē cúu Jerusalén jeé. Te ñuu un 
ní cuun vēji ichi ándɨvɨ́ núū néne Yaā Dios. Te ñuu ún luu cáa 
nájnūhun ɨɨn ñahan jeē ni sátūhva ña ni cucutú ña jeē 
nándāha ña jíín yɨɨ ña. Te ni jini sōho ri ɨɨn jnūhun jeē ni 
cáhān jee ichi ándɨvɨ́: Condēhé, chi vijna te ndéé Yaā Dios 
mēhñu ñáyuu. 
Te condee yā jiín 
i jíjnáhan i, te cuu 
i ñayuu maá yá. Te 
máá yá condee yā jiín 
i jeē cúu ya Yaā Dios i. 



Yūcuán na te ndajéhé yā ni steén yā nuū rī ɨɨn yūte íyó ndoo. 
Te ndute un sáha jeē cótecu yō nɨɨ́ cáni. Te xíñú nájnūhun 
vidrio, te cáne nuū mesa nuū ndácu Yaā Dios jniñu jíín Yaā 
cúu Londe. 



Te ñuu ún tu jíni ñúhún cundijin jiín luz niāndii jiín yóō. Chi 
jeē ndíndēe máá Yaā Dios cúu jeē cúndijin ñuu ún. Te luz 
ñuu un cúu máá Yaā cúu Londe. 



Te ma qu�v́ɨcoo cuɨtɨ ni ɨɨn jeē jnehén. Ni ma qu�v́ɨcoo ñayuu 
casáha jniñu néé jíín jéē castáhú. Chi quɨv̄ɨcoo máni máá 
ñáyuu jeē yosó s�h́vɨ́ i nuū libro jeē 
yosó s�h́vɨ́ ñáyuu cotecu nɨɨ́ 
cáni, jeē névāha 
Yaā cúu Londe. 



Te nacuaa yā ndute �́núú i jíjnáhan i. Te ma cúū gā ñayuu, ni 
ma ndahyú gā i, ni ma cucuíhyá gā ni i, ni ma jetú gā i. Chi je 
ni yāha tāca jnúndóho jeē ni íyo, áchí. 



Te tācá-ni jeē ni cáhān yā jeē násūu jéē váha cúu, ma cóo ini 
ñuu ún. Te ini ñuu ún cuɨñɨ máá mesa nuū ndácu Yaā Dios 
jniñu jíín Yaā cúu Londe. Te ñayuu cácandíje jeē cácuu i 
mozo yā, chiñúhún i ya. Te coto i nuū yā, te condee sɨhvɨ́ yá 
jneē i. 



Te ni jito ri tāca nd�ýɨ, jeē ní cujéhnu jíín jéē tu ní cujéhnu, 
cáhīin nuū Yaā Dios. Te ni sáha ya jeē núne tāca libro, te suni 
ni nune ɨnga libro jeē yosó s�h́vɨ́ ñáyuu cotecu nɨɨ́ cáni. Te ni 
sándaā yā sɨquɨ̄ tāca nd�ýɨ ún, núu ndese jniñu ni casáha i jíín 
ndese yósó núū tāca libro un. Te yūcuan ní 
scáne ya tāca ñáyuu ni casáha jniñu néé jéē tu 
yósó s�h́vɨ́ i nuū libro jeē yosó s�h́vɨ́ ñayuu 
cotecu nɨɨ́ cáni. 



Te máá Espíritu Santo jiín máá ñahan jeē nándāha jíín Yaā 
cúu Londe, cácahān: Nehen, quɨv̄ɨcoo ró ndaha ya, achí. Te 

tāca ñáyuu jeē jíni sōho, suni na cáhán i: Nehen, quɨv̄ɨcoo ró 
ndaha ya. Te tāca ñáyuu cájichī jeē cácuni i coho i, na 

qu�v́ɨcoo i ndaha ya, te súcuan-ni na cóho i ndute jeē cótecu         
i n�ɨ́́ 

cáni sáha. 



60 60

’Chi Yaā Dios yōhyo ni cundáhú ni yā 
ñayuu ñayɨv̄ɨ́. Jeē yúcuan ní tají yá Sēhe 

ya ni quiji, vēsú mañúhún-ni ya iyó, 
návāha tāca ñáyuu jeē candíje i jeē 
jnáma ya i, ma jnahnú ndetū, chi 

                sa suhva cotecu i n�ɨ́́ 
                       cáni andɨvɨ́. 



Romans 3:23 Chi ndɨhɨ yó ni casáha cuēchi, te jeē 
yúcuan tu ní cúu quendōo ndaā yō nuū Yaā Dios. 

Romans 6:23 Chi yāhu jeē nihín ñayuu sɨquɨ̄ cuéchi cúu 
jeē jnahnú ndetū i. Te sa tahū jeē jéhe Yaā Dios cúu jeē 
cótecu yō nɨɨ́ cáni andɨvɨ́, sɨquɨ̄ jeē nduú yó jíín Jítoho 

yō Cristo Jesús. 

Hebrews 9:27 Te nájnūhun ni cundaā jeē cúū tāca 
ñáyuu ɨɨn jínu-ni, yūcuán na te sándaā Yaā Dios jniñu i, 



Ephesians 2:8,9 Chi sɨqu� ̄jeē yóhyo manī yā jiín ró cúu 
jeē ní jnama ya rohó, chi ni cacandíje ró jéē sáha ya 
jehē rō. Te nasūu s�q́uɨ ̄jeē ní casáha máá ró cúu, chi 

tahū jeē ni jéhe ya nuū rō cúu. Chi tú na jniñu váha ní 
cásáha yó jéē jnáma ya yohó, te jeē yúcuan ni ɨɨn yó ma 

cúu sátéyɨ́ yó maá yó. 

Romans 10:9,10 Chi núu cahān rō jeē Jítoho rō cúu 
Jesús, te núu candíje ró jíín ini jiín ánuá rō jeē ní natecu 

yā mēhñu nd�ýɨ ni sáha Yaā Dios, yūcuán na te jnama 
ya rohó. Chi jíín ini jiín ánuá yō cándíje yó jéē ni jíhī yā 

jehē yō, te súcuan te ndáhva Yaā Dios cuēchi yó. Te jeē 
cahán yō jeē Jítoho yō cúu Jesucristo, te súcuan te 

jnama ya yohó. 



John 3:16,17 ’Chi Yaā Dios yōhyo ni cundáhú ni yā 
ñayuu ñay�v̄�.́ Jeē yúcuan ní tají yá Sēhe ya ni quiji, vēsú 
mañúhún-ni ya iyó, návāha tāca ñáyuu jeē candíje i jeē 
jnáma ya i, ma jnahnú ndetū, chi sa suhva cotecu i n��́ ́

cáni andɨvɨ́. Chi tu ní tájí Yaā Dios Sēhe ya ini ñayɨv̄ɨ jéē 
snahnú ndetū yā ñayuu, chi sa suhva jeē 

jnáma ya ñayuu. 

1 John 5:11-13 Te jnūhun ndaā un cúu jeē ni sáha ya 
jeē cótecu yō nɨɨ́ cáni, te Sēhe ya ndíso jnūhun cotecu 

yō. Ñayuu jeē iyó Séhe ya jiín i, je ni nihīn tahú i cotecu 
i. Te ñayuu jeē tu íyó Séhe ya jiín i, ma nihín tahú i 

cotecu i. Jnūhun yáha tée ri nuū rohó ñáyuu cácandíje 
Sēhe Yaā Dios, návāha cucáhnu ni rō jeē ni níhīn 

tahú rō cotecu rō nɨɨ́ cáni. 

